
ՀՀ տրանսպորտի և կապի նախարարության 2005թ.
գործունեության
1. 2005 թվականի ընթացքում կատարված աշխատանքները և արդյունքները
Հայաստանի Հանրապետության տրանսպորտի և կապի նախարարությունը հաշվետու տարում իր գործունեությունը նպատակաուղղել է ՀՀ կառավարության տրանսպորտի և կապի բնագավառին վերաբերող 2005 թվականի աշխատանքային ծրագրի և իր կանոնադրական խնդիրների կատարմանը:
ՀՀ տրանսպորտի և կապի նախարարության 2004 թվականի գործունեության մասին ներկայացված հաշվետվության վերաբերյալ ՀՀ վարչապետի կողմից տրված հանձնարարականին համապատասխան ձեռնարկվել են միջոցներ աշխատանքներում տեղ գտած թերությունների վերացման ուղղությամբ: 
ՀՀ կառավարության 2005թ. աշխատանքային ծրագրով ՀՀ տրանսպորտի և կապի նախարարության կողմից կատարվելիք 21 միջոցառումներից 14-ը սահման-ված ժամկետներում կատարվել են և ՀՀ կառավարության կողմից ընդունվել են համապատասխան որոշումներ, 7-ի կատարման ժամկետները “Տրանսպորտի մասին” ՀՀ օրենքի չընդունման և նախարարության գործունեությունից անկախ պատճառներով սահմանված կարգով տեղափոխվել են (տեղեկանքը կցվում է):
Հայաստանի Հանրապետության կառավարության 2004 թվականի հունվարի 22-ի “Աղքատության հաղթահարման ռազմավարական ծրագրի կատարումն ապահովող 2004-2006 թվականների միջոցառումների ցանկը հաստատելու մասին” N100-Ն որոշման 2-րդ և Հայաստանի Հանրապետության կառավարության 2004 թվականի դեկտեմբերի 30-ի “Հայաստանի Հանրապետության կառավարության 2005 թվականի գործունեության միջոցառումների ծրագիրը և գերակա խնդիրները հաստատելու մասին” N 1922-Ն որոշման պահանջների կատարման նպատակով մշակվել են համապատասխան միջոցառումների ծրագրեր, որոնցով նախատեսված աշխատանքները իրականացվել են և այդ մասին սահմանված ժամկետներում իրազեկվել է ՀՀ կառավարությանը և լիազորված մարմիններին: 
ՀՀ կառավարության 2003 թվականի նոյեմբերի 6-ի դ1522 որոշմամբ հաստատված ՀՀ հակակոռուպցիոն ռազմավարության իրականացման միջոցառումների ծրագրի համաձայն, ՀՀ տրանսպորտի և կապի նախարարության և տրանսպորտի և կապի ոլորտի մասնագիտական միությունների միջև համագործակցությունը զարգացնելու նպատակով իրականացված քննարկումների և բանակցությունների արդյունքում կնքվել են համագործակցության համաձայնագրեր “Ինտերնետ միություն”, “Աքիլես”, “Ավտովարորդների իրավունքների պաշտպանության կենտորն” հասարակական կազմակերպությունների, “Ավտոմոբիլկային միջազգային ֆեդերացիայի” “Հայաստանի միջազգային փոխադրողների ասոցիացիայի” հետ: Մշակվել է ՀՀ պետական մարմինների միջև էլեկտրոնային փաստաթղթաշարժի կազմակերպման հայեցակարգի նախագիծ, որը ներկայումս ՀԲ “Պետական հատվածի արդիականացման ծրագրի” շրջանակներում գտնվում է քննարկման փուլում: Բացի դրանից “Հայաստանի Հանրապետության 2003թ. պետական բյուջեի մասին” Հայաստանի Հանրապետության օրենքով գերատեսչական ցանցի ստեղծման նպատակով Հայաստանի Հանրապետության տրանպսորտի և կապի նախարարությանը հատկացված 110.0 մլն դրամի օգտագործմամբ` որպես առաջին փուլի աշխատանքների արդյունք, ապահովվել է թվով 20 պետական կառավարման մարմինների միջև կապուղիների ստեղծումը: Դրանցից 11 պետական կառավարման մարմինների միջև ներկայումս ապահովված է ներքին հեռախոսազանգերի իրականացումը միջգերատեսչական ցանցի միջոցով: Ապահովել է նաև Հայաստանի Հանրապետության հատուկ ծառայությունների առանձնացված ցանցի ստեղծումն ու գործարկումը, առայժմ` առանց Հայաստանի հանրապետության հեռահաղորդակցության գործակալության ցանցին միացնելու: Մնացած պետական մարմինների միացումը ցանցին, ինչպես նաև վերոնշյալ ՀՀ հակակոռուպցիոն ծրագրի 6.11 կետով նախատեսված ներկառավարական տեղեկատվական ցանցի ստեղծումը կապահովվի 2004 թվականի օգոստոսի 27-ի դ01-09/3184 նամակով ՀՀ կառավարության քննարկմանը ներկայացված “Հայաստանի Հանրապետության պետական կառավարման մարմինների PABX կայանների միջոցով հեռահաղորդակցության ցանցի ստեղծման, շահագործման և զարգացման” ծրագիրը ՀՀ կառավարության կողմից հաստատվելուց և հմապատասխան ֆինանասավորում ապահովելուց հետո: 
ՀՀ վարչապետի “Փոստային կապի մասին” և “Լիզենզավորման մասին” Հայաստանի Հանրապետության օրենքում լրացում կատարելու մասին Հայաստանի Հանրապետության օրենքների կիրարկումն ապահովող միջոցառումների մասին□ 2005 թվականի մարտի 14-ի թիվ 157-Ա որոշմամբ տրված 4 հանձնարարականները, որոնց կատարումն ապահովվելու էր 2005 թվականի ընթացքում, սահմանված ժամկետներում կատարվել են, որոնցից 3-ի վերաբերյալ ՀՀ կառավարության կողմից ընդունվել են համապատասխան որոշումներ, իսկ 1-ի լրամշակված տաբերակը 2005 թվականի դեկտեմբերի 29-ի 01-09//4771 գրությամբ ներկայացվել է ՀՀ կառավարության քննարկմանը (տեղեկանքը կցվում է): “Էլեկտրոնային հաղորդակցության մասին”  Հայաստանի Հանրապետության օրենքի կիրարկումն ապահովող միջոցառումների մասին ՀՀ վարչապետի որոշման նախագիծը 21.12.2005թ 01-11/4641 նամակով ներկայացվել է ՀՀ վարչապետին:
2005թ-ի ընթացքում որոշակիորեն բարելավվել է ոլորտը կարգավորող օրենսդրական դաշտը:
Նախարարության համակարգը և կառուցվածքային բարեփոխումները
ՀՀ տրանսպորտի և կապի նախարարությունը իրականացնում է ավտո-տրանսպորտի, երկաթուղու, փոստի, հեռահաղորդակցության, ավտոճանապար-հաշինության ու շահագործման ոլորտների պետական մասնակցությամբ ընկե-րությունների բաժնետոմսերի կառավարման լիազորությունները:
“Էլեկտրոնային հաղորդակցության մասին” Հայաստանի Հանրապետության օրենքի 4-րդ հոդվածի 12-րդ մասի և “Պետական ոչ առևտրային կազմակերպությունների մասին” Հայաստանի Հանրապետության օրենքի 9-րդ հոդվածի 1-ին մասի համապատասխան, Հայաստանի Հանրապետության կառավարության 2005 թվականի հոկտեմբերի 6-ի N1807-Ն որոշմամբ, “Հեռահաղորդակցության հանրապետական կենտրոն” փակ բժնետիրական ընկերության բազայի հիման վրա ստեղծվել է “Հեռահաղորդակցության հանրապետական կենտրոն” պետական ոչ առևտրային կազմակերպությունը: 
2006թ. հունվարի 1-ի տվյալներով նախարարության համակարգում գործում են 12 բաժնետիրական ընկերություններ (որից մեկը չի գործում), այդ թվում` երկաթուղու ոլորտում՝ 1, կապի և տեղեկատվայնացման ոլորտում՝ 4, ավտոճանապարհաշինության ոլորտում՝ 1, ավտոտրանսպորտային ոլորտում՝ 1 և 4 տարբեր բնույթի այլ ընկերություններ (ցանկը կցվում է):
Նշված ընկերություններից 3-ն ընդգրկված են մասնավորեցման ծրագրում, որոնց մասնավորեցման փաստաթղթերի փաթեթները ներկայացվել և գտնվում են մասնավորեցման փուլում: 
Բացի այդ, սահմանված կարգով մասնավորեցումը չկայանալու, կամ սնանկ ճանաչվելու և գործունեություն չծավալելու պատճառով կապի ոլորտի 2, ավտո-տրանսպորտային 9 և 6 այլ ընկերություններ գտնվում են լուծարման գործ-ընթացում: 
Նախարարության համակարգի ընդհանուր ցուցանիշները
2005թ. նախարարությունը տրանսպորտի և կապի ոլորտների պետական կարգավորման, համակարգի պետական մասնակցությամբ բաժնետիրական ընկե-րությունների գործունեության կառավարման և կոորդինացման միջոցով ապա-հովել է տնտեսության մյուս ճյուղերի (ոլորտների) կազմակերպությունների և ազգաբնակչության պահանջարկը` փոխադրումների (բեռնափոխադրումների և ուղևորափոխադրումների), փոստային ծառայությունների մատուցման, ռադիո-հաղորդումների և հեռուստահաղորդումների բնագավառներում: 
2005 թվականին ՀՀ պետական բյուջեի միջոցներով իրականացված ներդրումների շնորհիվ զգալիորեն բարելավվել են և անվտանգ դարձել միջպետական ու հանրապետական նշանակության ավտոմոբիլային ճանապարհները: 
2005 թվականին, ըստ նախնական համադրելի տվյալների, ՀՀ տրանսպորտի և կապի նախարարության համակարգում 01.01.2006թ դրությամբ գործող ընկերությունները կատարած աշխատանքների և մատուցած ծառայությունների դիմաց ընդհանուր առմամբ ստացել են 18024.3 մլն .դրամի եկամուտ, այդ թվում՝, «Հայկական երկաթուղի» ՓԲԸ-ում այն կազմել է 9557.6 մլն դրամ, ճանապարհաշինական ընկերություններում 361.6 մլն դրամ, կապի ոլորտի ընկերություններում` 7608.1 մլն դրամ: 2005թ. նշված ընկերությունների շահույթը նախորդ տարվա համեմատ աճել է 86.5 %-ով և կազմել 2286.2 մլն.դրամ:
Նախորդ տարվա համեմատ որոշակի բարելավվել է համակարգի աշխատողների սոցիալական վիճակը. միջին ամսական աշխատավարձն աճել է 4.5%-ով և կազմել 44800 դրամ: «Հայկական երկաթուղի» ՓԲԸ-ում այն աճել է 17.7%-ով և կազմել 53754 դրամ, ճանապարհաշինական ընկերություններում` 46.3%-ով և կազմել 55300 դրամ, տրանսպորտի ոլորտի ընկերություններում` 18.9%-ով, կազմելով 24882 դրամ:: 
2005թ. զգալիորեն բարելավվել է նաև պետական բյուջեի նկատմամբ պարտավորությունների կատարումը: Համակարգի ընկերությունների կողմից հաշվարկված 2,0 մլրդ. դրամ հարկերը վճարվել են: Ընդհանուր առմամբ 01.01.2006թ դրությամբ պետական բյուջե վճարվող հարկերի գծով առաջացել է շուրջ 147.5 մլն. դրամի գերավճար: Ընթացիկ տարում մարվել է նաև շահութաբաժինների գծով պետական բյուջեի ապառքը՝ ընդհանուր գումարով 203.3 մլն.դրամի չափով:
Բացի այդ, ՀՀ 2005թ. պետական բյուջեով նախատեսված ՀՀ տրանսպորտի և կապի նախարարությանը վերագրվող մասով եկամուտների առանձին տեսակների հավաքագրման ողղությամբ ձեռնարկված կոնկրետ միջոցառումների արդյունքում նախատեսված 29244.4 հազար դրամի փոխարեն հավաքագրվել է 64109.1 hազար դրամ, այդ թվում` հեռահաղորդակցության բնագավառում բարդ ընթացակարգով լիցենզիաներ տալու համար նախատեսված 10200.0 հազար դրամի փոխարեն հավաքագրվել է 45175.0 հազար դրամ, ավտոմոբիլային ճանապարհներով ծանրաքաշ և մեծ եզրաչափերով ավտոմեքենաներով երթևեկելու, ինչպես նաև ավտոմոբիլային ճանապարհներին գովազդ տեղադրելու համար նախատեսված1000.0 հազ. դրամ վճարների դիմաց հավաքագրվել է 17434.1 հազ. դրամ: 
2005 թվականի ընթացքում նախարարությունում մուտքագրվել է 8511 գրություն և առաքվել է 5967: 
Երկաթուղային տրանսպորտ
Հաշվետու տարում, ըստ նախնական տվյալների, երկաթուղով բեռնա-փոխադրումների ծավալը կազմել է 2617.6 հազ. տոննա, իսկ բեռնաշրջանառությունը կազմել է 652.2 մլն. տ/կմ: Հանրապետությունից դուրս բեռների առաքումը կազմել է 425.7 հազ. տոննա, որի աճը նախորդ տարվա համեմատությամբ կազմել է 22.7 %, 
Ուղևորափոխադրումների ծավալը կազմել է 719.7 հազ. ուղևոր, իսկ ուղևորաշրջանառության ծավալը՝ 27.1մլն.ուղ/կմ:
Հաշվի առնելով, որ երկաթուղային փոխադրումների ծավալների շարունա-կական աճի պատճառով բարձրացել է երկաթուղու հիմնական միջոցների շահա-գործման ինտենսիվությունը, 2005 թ-ին շարունակվել է իրականացվել երկաթուղու արագ վերականգնման և արդիականացման քաղաքականություն: Ընկերության միջոցներով կատարվել է 16.5 կմ երկաթգծի հիմնարար նորոգում: Ընթացիկ վերանորոգման շրջանակներում փոխվել են 22.1 կմ ռելսեր, 32582 հտ երկաթբետոնյա և փայտյա կոճղեր, փոխվել են 34 հատ սլաքային փոխադրիչներ, որից 33 հատը` նոր, փռվել է մոտ 6 հազար խորանարդ մետր խիճ: Կատարվել է Ախթալայի քարշային ենթակայանի ստացիոնար ակումուլյատորային մարտկոցների և Արագած քարշային ենթակայանի կոմունիկացիոն շղթաների ու ակումուլյատորային մարտկոցների կապիտալ վերանորոգում: Ընթացիկ վերանորոգման են ենթարկվել 7.5 կմ ցածրավոլտ և 16.3 կմ բարձրավոլտ էլեկտրալրեր: Հիմնարար վերնորոգման ծրագրի շրջանակներում անց են կացվել 2680 մ կապի մայրուղային մալուխ Ֆիոլետովո-Դիլիջան գծահատվածում և 1165մ ազդանշանային մալուխ Ջաջուռ-Մաիսյան գծահատվածում: Ընթացիկ վերանորոգման աշխատանքների շրջանակում փոխվել է 4165մ ազդանշանային մալուխ, 5016մ կապի մայրուղային մալուխ և 740 մ հեռախոսային մալուխ, տեղադրվել և փոխվել են 9 հատ դրոսել-տրանսֆորմատոր, 8 հատ դրոսելային միացում, 70 հատ գծային և ազդանշանային տրանսֆորմատոր: 
Հիմնարար նորոգման են ենթարկվել 320 հատ բեռնատար վագոններ, դեպոյական նորոգման 1270 հատ բեռնատար, 28 հատ ուղևորատար վագոններ: Կատարվել են ընթացիկ նորոգումներ էլեկտրաքարշերի` 180 անգամ, ջերմաքարշերի` 32 անգամ և էլեկտրագնացքի վագոնների` 100 անգամ: 
Ի հաշիվ կատարված աշխատանքների հնարավոր դարձավ բարձրացնել երթևեկության արագությունները նախորդ տարվա համեմատ: 
2005թ-ին Հայկական երկաթուղին ապահովել է` փոխադրումների պահան-ջարկի լիակատար բավարարումը, բեռների անկորուստ փոխադրումները, շարժա-կազմի օգտագործման արդյունավետության բարձրացումը, տրանսպորտային սխեմաների արդյունավետ օգտագործումը, մրցունակության բարձրացումը, որոնցով պայմաններ են ստեղծվել հետագա դինամիկ աճի համար: 
Ճանապարհային տնտեսություն
□ՀՀ 2005 թվականի պետական բյուջեի մասին□ ՀՀ օրենքի կատարումն ապահովելու նպատակով, □Գնումների մասին□ ՀՀ օրենքի և ՀՀ կառավարության 27.12.01 թ-ի N 1267 որոշմամբ հաստատված կարգի պահանջներին համա-պատասխան՝ իրականացված մրցույթների արդյունքներով մշակվել և կնքվել են պետական կարիքների համար աշխատանքների գնման 100 կապալային պայմանագրեր:
2005 թվականին ՀՀ պետական բյուջեից իրականացված ֆինանսավորման շնորհիվ զգալիորեն բարելավվել և անվտանգ են դարձել միջպետական և հանրապետական նշանակության ավտոմոբիլային ճանապարհները: Մասնավորապես, իրականացվել է 16697.8 մլն դրամի ճանապարհաշինարարական և շահագործման աշխատանքներ: Նշված գումարի հաշվին իրականացվել են հետևյալ ծրագրերը՝
1. Պետական նշանակության ավտոճանապարհների պահպանում և շահագործում ծրագիրը` 4439.5 մլն. դրամ արժեքով, որից`
ա) ավտոճանապարհների ձմեռային պահպանությունը (միջպետական նշանակության -1324.3 կմ, հանրապետական` 1495.8 կմ)` 720.1 մլն դրամ արժեքով,
բ) Պուշկինի թունելի շահագործումը` 49 մլն. դրամ արժեքով,
Սպիտակի թունել` 25.0 մլն. դրամ,
Դիլիջանի թունել` 85,6 մլն. դրամ,
գ) Մեղրիի կամուրջ` 7,9 մլն. դրամ,
Եղվարդի կամուրջ` 11,0 մլն. դրամ,
Աշտարակի կամուրջ` 12,8 մլն. դրամ,
Ջերմուկ քաղաքի կամուրջ` 10,8 մլն. դրամ
Մ-3 Մարգարա-Վանաձոր-Տաշիր-Վրաստանի սահման գ. Ձորագետի կամուրջ` 11.3 մլն. դրամ
դ) պետական նշանակության ավտոճանապարհների ընթացիկ (փոսային) նորոգում և պահպանում` 3325.2 մլն. դրամ արժեքով:
2. Տրանսպորտային օբյեկտների հիմնանորոգում ծրագիրը` 788.2 մլն. դրամ արժեքով կատարվել են 34 կամուրջների նորոգման աշխատանքներ: 
3. Պետական նշանակության ավտոճանապարհների հիմնանորոգում ծրագիրը 10457.6 մլն. դրամ արժեքով, այդ թվում` ռազմավարական նշանակություն ունեցող Կապան-Ծավ-Շվանի Ձոր-Մեղրի ավտոճանապարհի հիմնանորոգում 5999.6 մլն դրամ արժեքով, ինչպես նաև հիմնանորոգվել են 38 ճանապարհահատվածներ մոտ 110 կմ երկարությամբ:Կարճի մեջ էլ
4. 2005թ. համար ՀՀ կառավարության պահուստային ֆոնդից լրացուցիչ կատարվել են հատկացումներ պետական նշանակության ավտոճանապարհների և տրանսպորտային օբյեկտների հիմնանորոգման և շահագործման համար` 1012.5 մլն. դրամ, որից նախագծային աշխատանքներ` 20 մլն. դրամ,
Կատարվել են ՀՀ պաշտպանության նախարարության ենթակա մի շարք զորամասերի 419.0 մլն դրամի ասֆալտապատման աշխատանքներ:
Բացի այդ կատարվել է ձնհալքի և անձրևների հետևանքով գետերի հեղեղումների պատճառով քանդված ճանապարհահատվածների ուսումնասիրություն և դրա հիման վրա մշակվել են համապատասխան ՀՀ կառավարության որոշման նախագծեր, որոնք ընդունվել են ՀՀ կառավարության կողմից և հատկացվել են համապատասխան գումարներ դրանց վերացման համար:Նախատեսված աշխատանքները ավարտվել են:
2005թվականի ընթացքում ուսումնասիրվել են 1569.1 կմ ընդհանուր երկարությամբ ավտոճանապարհների իրավիճակը, այդ թվում` 1069.94 կմ երկարությամբ միջպետական ավտոճանապարհներ և 499.16 կմ երկարության հանրապետական նշանակության ավտոճանապարհներ, որից 164.9 կմ-ը կազմում են I տեխնիկական կարգի ավտոճանապարհները և կազմվել են համապատասխան տեխնիկական արձանագրություններ: Հաշվետու տարում մուտքագրվել են ընդհանուր երկարությամբ 1113.93 կմ միջպետական և 170.74 կմ հանրապետական ճանապարհների անձնագրավորման տվյալներ: 
Հանրապետության Մ-1, Մ-2, Մ-3, Մ-4, Մ-5 և Մ-6 միջպետական ավտոճանապարհների 10 կետերում տեղակայվել են ավտոմոբիլային տրանսպորտի ինտենսիվությունը չափող գերմանական □SMART□ տեսակի 28 սարքեր և սկսած 2005թ. սեպտեմբերի վերջից կատարվում են հաշվիչների տվյալների ամփոփում, դրանց համակարգչային մուտքագրում և կատարվում է համապատասխան վերլուծություն: 
2005թվականից իրականացվում է բեռնատար ավտոմեքենաներով ծանրաբեռնված Երևան - Երասխ - Գորիս - Մեղրի-Իրանի սահման միջպետական նշանակության ավտոճանապարհի Ագարակ գյուղի մոտ բեռնատար ավտոմեքենաների կշռում:
ՀՀ ոստիկանության պետավտոտեսչության վարչության հետ համագործակցելով ձեռք են բերվել հանրապետության միջպետական և հանրապետական նշանակության ավտոճանապարհներին տեղի ունեցած ճանապարհատրանսպորտային պատահարների տվյալները, կազմվել է տվյալների համակարգչային բազա, յուրաքանչյուր ամիս կատարվել է այդ պատահարների վերլուծություն, պարզաբանվել են պատահարներին նպաստող ճանապարհային պայմանները և պատահարների կուտակման վայրերը:
Ավտոմոբիլային տրանսպորտ
Հանրապետությունում պետական ավտոտրանսպորտային կազմակերպու-թյունների մասնավորեցման և այս ոլորտում մանր ու միջին բիզնեսով զբաղվող ընկերությունների աճի պայմաններում ավտոմոբիլային տրանսպորտի բնագա-վառում կարևորվել է ՀՀ տրանսպորտի և կապի նախարարության կարգավորիչ և վերահսկողական գործառույթը՝ օրենսդրական և նորմատիվային համապա-տասխան դաշտի ստեղծումը, համապատասխան մրցույթների կազմակերպումը և օրենքով սահմանված կարգով պետական վերահսկողության իրականացումը: 
Նախարարությունը իր լիազորությունների շրջանակներում ավտոտրան-սպորտային տեսչության միջոցով որոշակի աշխատանքներ է իրականացրել անօրինական ուղևորափոխադրումների և երթուղիների բացահայտման ու խախտումների վերացման ուղղությամբ: 
Հայաստանի Հանրապետության տարածքում կանոնավոր ուղևորափոխա-դրումների պահանջների կատարման նկատմամբ իրականացված ուսումնասիրու-թյունների և վերահսկողական գործառույթների ընթացքում հայտնաբերվել են փոխադրողների կողմից թույլ տրված բացթողումներ և տրանսպորտային օրենսդրության պահանջների խախտումներ, որոնց նկատմամբ ձեռնարկվել են համապատասխան միջոցներ: 
Ելնելով այն հանգամանքից, որ Հայաստանի Հանրապետության տարածքում բեռնափոխադրումները, տաքսամոտորային և ոչ կանոնավոր փոխադրումների նկատմամբ պետական վերահսկողությունը ըստ էության իրականացվում է միայն հարկային պարտավորությունների կատարման առումով, նախարարության կազմում գործող ՀՀ տրանսպորտային տեսչության կողմից կազմակերպվել են Հայաստանի Հանրապետության կառավարությանն առընթեր հարկային պետա-կան ծառայության և Հայաստանի Հանրապետության ոստիկանության պետավտո-տեսչության հետ համատեղ համալիր ստուգայցեր և ձեռնարկվել համապատաս-խան ներազդման միջոցներ անօրինական փոխադրումներ իրականացնողներին հարկային դաշտ բերելու ուղղությամբ: 
Մշակվել են Հայաստանի Հանրապետության կառավարության և ՀՀ վարչապետի հետևյալ որոշման նախագծերը.
1. Ուղևորափոխադրումների ոլորտում մրցույթների կազմակերպման և անցկացման արդյունավետության բարձրացման նպատակով ՀՀ կառավարություն է ներկայացվել □ՀՀ կառավարության 2001 թվականի օգոստոսի 16-ի T70; 762 որոշման մեջ լրացումներ ու փոփոխություններ կատարելու մասին□ որոշման նախագիծ (ընդունվել է 2005թ. մարտի 17-ի N 331-Ն որոշումը):
2. Մշակվել և ՀՀ կառավարության քննարկմանն է ներկայացվել □Ավտոմոբիլային տրանսպորտի մասին□ ՀՀ օրենքի նախագծի լրամշակված տարբերակը:
3. Մշակվել և ՀՀ կառավարության քննարկմանն է ներկայացվել □Հայաստանի Հանրապետության պետական մարմինների ծառայողական ավտոմեքենաների և մոտոտրանսպորտի վառելիքի, յուղերի ու սուքների ծախսի, ավտոդողերի վազքի ու կուտակիչային մարտկոցների ծառայության ժամկետների նորմաները սահմանելու մասին□ որոշման նախագիծը (ընդունվել է ՀՀ կառավարության 01.06.2005թ դ1001-Ն որոշումը): 
Կապի և հեռահաղորդակցության բնագավառ
Կապի և հեռահաղորդակցության ոլորտում 2005թ. ընթացքում ապահովվել է հանրապետության տնտեսության և բնակչության պահանջարկը, մատուցվել է շուրջ 7608.1 հազար դրամի փոստային և հեռահաղորդակցության ծառայություններ, նախորդ տարվա 7213.6 հազար դրամի փոխարեն, կամ աճը կազմել է 5.5%: 
Մասնավորապես մեծ ուշադրություն է դարձվել տեղեկատվայնացման ոլորտին: Բարելավվել և ընդլայնվել է ինչպես հայկական, այնպես էլ արտա-սահմանյան հեռուստառադիոծրագրերի հեռարձակումը: 
Ապահովվել է նաև հայկական հեռուստածրագրերի արբանյակային հեռար-ձակումը երկրագնդի հայաշատ տարածքներում: 
Դեռևս 2004 թվականի նոյեմբեր ամսին իրականացված շարժական բջջային կապի ծառայությունների շուկայի ազատականացման արդյունքում` ՀՀ տրանսպորտի և կապի նախարարության ջանքերի շնորհիվ 2005 թվականի հունիս ամսին ՀՀ տարածքում իր գործունեությունն է ծավալել շարժական բջջային կապի երկրորդ օպերատոր հանդիսացող □Ղ-Տելեկոմ□ ՓԲ ընկերությունը: Բջջային կապի երկրորդ օպերատորի մուտքը շուկա ապահովել է մատուցվող ծառայությունների որակի բարելավում, զգալիորեն նվազեցրել է սակագների մակարդակը և ընդլայնել այդ ծառայություններից օգտվողների քանակը:
Գործող օրենսդրության կատարելագործման նպատակով 2005 թվականի ընթացքում մշակվել և ՀՀ կառավարության քննարկմանն են ներկայացվել`
- □Լիցենզավորման մասին□ Հայաստանի Հանրապետության օրենքում փոփոխություններ և լրացումներ կատարելու մասին□ Հայաստանի Հանրապետության օրենքի նախագիծը (Ազգային Ժողովի կողմից երկրորդ ընթերցմամբ ընդունվել է 2005 թվականի դեկտեմբերի 16-ին)
- □Պետական տուրքի մասին□ Հայաստանի Հանրապետության օրենքում փոփոխություններ և լրացումներ կատարելու մասին□ Հայաստանի Հանրապետության օրենքի նախագիծը (Ազգային Ժողովի կողմից երկրորդ ընթերցմամբ ընդունվել է 2005 թվականի դեկտեմբերի 16-ին)
-□Էլեկտրոնային հաղորդակցության մասին□ Հայաստանի Հանրապետության օրենքում փոփոխություններ կատարելու մասին□ Հայաստանի Հանրապետության օրենքի նախագիծը (ներկայացվել է Ազգային Ժողով) 
- □Հայաստանի Հանրապետության կառավարության 2001 թվականի սեպտեմբերի 24-ի N 895 որոշման մեջ փոփոխություն կատարելու մասին□ ՀՀ կառավարության որոշման նախագիծը (ընդունվել է ՀՀ կառավարության 2005 թվականի մայիսի 19-ի N 610-Ն որոշումը).
- □Հայաստանի Հանրապետությունում փոստային կապի ծառայությունների, բացառությամբ դրամական միջոցների փոստային փոխադրությունների, մատուցման գործունեության լիցենզավորման կարգը և լիցենզիայի ձևը հաստատելու մասին□ ՀՀ կառավարության որոշման նախագիծը (ընդունվել է ՀՀ կառավարության 2005 թվականի հոլիսի 21-ի թիվ 1113-Ն որոշումը)
- □Ռադիոսարքավորումների և հեռահաղորդակցության վերջնակետային սարքավորումների տեխնիկական կանոնակարգը հաստատելու մասին□ ՀՀ կառավարության որոշման նախագիծը (15.12.2005թ. ընդունվել է ՀՀ կառավարության կողմից)
- մշակվել է ՀՀ կառավարության □Հայաստանի Հանրապետության կառավարության 2002 թվականի նոյեմբերի 21-ի N1809-Ն որոշման մեջ փոփոխություններ և լրացումներ կատարելու մասին□ որոշման նախագիծը (ընդունվել է ՀՀ կառավարության 2005 թվականի մայիսի 25-ի թիվ 655-Ն որոշումը)
-մշակվել է ՀՀ կառավարության □Ռադիոհեռուստատեսության բնագավառում հեռարձակման թվային համակարգին աստիճանական անցման համար անհրաժեշտ միջոցառումների ժամանակացույցի մասին□ արձանագրային որոշման նախագիծը (ՀՀ կառավարության 2005թ. օգոստոսի 11-ի թիվ 30 արձանագրային որոշմամբ ընդունվել է)
- մշակվել է ՀՀ կառավարության □Հայփոստ□ փակ բաժնետիրական ընկերության աշխատակիցների ծառայողական զենքով ապահովելու մասին□ որոշման նախագիծը. 
- Լրամշակել և ԱԺ է ներկայացվել □Էլեկտրոնային հաղորդակցության մասին□ Հայաստանի Հանրապետության օրենքի նախագիծը, որը 2005թ. հուլիսի 8-ին ընդունվել է ՀՀ Ազգային ժողովի կողմից: 
Անցկացվել է հեռահաղորդակցության բնագավառի լիցենզավորող հանձնա-ժողովի 13 նիստ (մշակվել է նիստերից բխող 13 արձանագրություն, 114 եզրակացություն և ՀՀ տրանսպորտի և կապի նախարարի 114 որոշումների նախագծեր, տրամադրվել է 34 լիցենզիա), ինչպես նաև փոստային կապի բնագավառի լիցենզավորող հանձնաժողովի 4 նիստ (մշակվել է նիստից բխող 4 արձանագրություն, 6 եզրակացություն և ՀՀ տրանսպորտի և կապի նախարարի 6 որոշման նախագիծ, տրամադրվել է 6 լիցենզիա):
ՀՀ պետական մարմինների գերատեսչական հեռահաղորդակցական ցանցի ստեղծման առաջին փուլի իրականացման նպատակով նախապատրաստվել է և ՀՀ կառավարության քննարկմանն է ներկայացվել համապատասխան որոշման նախագիծ, սակայն առ այսօր որոշում չի ընդունվել: 
Համաձայն Հայաստանի Հանրապետության վարչապետի 23.02.05թ. N 036-922 հանձնարարականի, ՀՀ կառավարություն է ներկայացվել □Հայաստանի Հանրապետության պետական մարմինների PABX կայանների միջոցով հեռահաղորդակցության ցանցի ստեղծման, շահագործման և զարգացման վերաբերյալ զեկույցի մասին□ արձանագրային որոշման նախագիծը:
Ի կատարումն Հայաստանի Հանրապետության կառավարության 2004 թվականի դեկտեմբերի 30-ի □Հայաստանի Հանրապետության պետական մարմիններում կապի ծառայությունների նորմաները և հեռախոսակապից օգտվելու օրինակելի կանոնները հաստատելու մասին□ N 1956-Ն որոշման 2-րդ կետի պահանջների, կազմվել է ելից հեռախոսակցությունների տևողության և վճարային հաշվարկման ծրագիր` 2.0 միլիոն դրամ արժեքով և այդ ծրագրի իրականացումը պետական մարմիններում փոքր ունակությամբ PABX տիպի հեռախոսակայանների միջոցով պատվիրվել է □Cornet□ ՓԲ ընկերությանը:

Արտաքին կապերի բնագավառ
2005թ.-ին նախարարությունը զգալի աշխատանք է կատարել՝ տրանսպորտի և կապի ոլորտում տարբեր երկրների և միջազգային կազմակերպությունների հետ փոխշահավետ ու համագործակցված աշխատանքների կազմակերպման ուղղությամբ:

□Հայաստանի Հանրապետության միջազգային պայմանագրերի մասին□ ՀՀ օրենքի պահանջների համաձայն կնքվել են մի շարք բազմակողմ և երկկողմ համաձայնագրեր: 2005թ. սեպտեմբերի 5-ից ՀՀ համար ուժի մեջ է մտել Ասիական ավտոմոբիլային մայրուղիների ցանցի մասին միջկառավարական համաձայնագիրը:

2006թ. փետրվարի 8-ից ՀՀ համար ուժի մեջ կմտնի Ճանապարհային երթևեկության մասին կոնվենցիան:

Կատարվել են ներպետական ընթացակարգեր (քննարկում ՀՀ կառավարությունում, համաձայնեցում ՀՀ շահագրգիռ գերատեսչությունների հետ, բանակցություններ համաձայնագրի Կողմերի հետ, քննարկում ՀՀ սահմանադրական դատարանում) թվով 20 բազմակողմ համաձայնագրերին և կոնվենցիաներին միանալու կամ վավերացնելու համար (ցանկը կցվում է):
2005թ. ապրիլի 21-22-ը ք. Բաքվում կայացել է ՏՐԱՍԵԿԱ Միջկառավարական հանձնաժողովի չորրորդ տարեկան նստաշրջանը: Նախագահությունը ռոտացիոն կարգով Հայաստանի Հանրապետությունից փոխանցվեց Ադրբեջանական Հանրապետությանը: Գլխավոր քարտուղար ընտրվեց Լ. Տրենկովան (Բուլղարիա): Ստորագրվեց ՏՐԱՍԵԿԱ Միջկառավարական հանձնաժողովի Մշտական քարտուղարության համատեղ ֆինանսավորման մասին համաձայնագիրը: Մշակվել է  ՏՐԱՍԵԿԱ  Միջկառավարական հանձնաժողովի 2005-2010թթ. □Եվրոպա-Կովկաս-Ասիա□ միջազգային տրանսպորտային միջանցքի զարգացման ռազմավարության□ հայեցակարգային փաստաթղթի նախագիծը, որը կընդունվի ՏՐԱՍԵԿԱ  Միջկառավարական հանձնաժողովի հինգերորդ տարեկան նստաշրջանում (2006թ. ապրիլ ք. Սոֆիա):

Եվրամիության շրջանակներում ստեղծվել և մշակվել է հիմնական տրանսեվրոպական մայրուղիները դեպի ԵՄ հարևան երկրներ և տարածաշրջաններ ընդլայնելու նախագիծը: 2005թ. ընթացքում ՀՀ տրանսպորտի և կապի նախարարության ներկայացուցիչը մասնակցել է նախագծի շրջանակներում շուրջ 10 աշխատանքային հանդիպումների: Հայաստանն ընդգրկվել է Հարավ-Արևելյան միջանցքում:
Նախարարությունը 2005թ. նոյեմբերի 7-8-ը Դուշանբեում մասնակցել է ԵԱՀԿ 14-րդ ֆորումի նախապատրաստման շրջանակներում կայացած □Տրանսպորտի դերը տարածաշրջանային տնտեսական համագործակցության ընդլայնման և կայունության ամրապնդման հարցերում□ խորագրով տնտեսական առաջին նախապատրաստական համաժողովի աշխատանքներին:
ԵԱՀԿ 14-րդ տնտեսական ֆորումը կկայանա 2006թ. հունվարի 23-24-ը ք. Վիեննայում:
ՄԱԿ/ԵՏՀ-ՄԱԿ/ԱԽՏՍՀ շրջանակներում նախագծվել է Եվրասիական տրանսպորտային ուղիների զարգացման ծրագիրը և քարտեզը:
Նախապատրաստվել է Տրանսասիական երկաթուղային ցանցի մասին միջկառավարական համաձայնագրի նախագիծը: 2005 թվականի հոկտեմբերի 19-ից 20-ը Երևանում կայացավ Կապի տարածաշրջանային համագործակցության Կապի վարչա​կազ​մերի ղեկավարների խորհրդի 34-րդ նիստը և Կապի տարածաշրջանային համագործակցության շրջանակ​ներում տեղեկատվայնացման հարցերով Անկախ պետությունների համագործակցության մասնակից-պետությունների համակարգող խորհրդի 8-րդ նիստը:
Ապահովել է մասնակցությունը 2005թ. նոյեմբերի 16-18-ը Թունիսում կայացած Հեռահաղորդակցության միջազգային միության Տեղեկատվական հասարակության համաշխարհային վեհաժողովին (ITU WSIS):
2. Թերությունները, չկատարված աշխատանքները և պատճառները
Հանրապետության տրանսպորտի և կապի ոլորտի վերջին տարիներին տեղի ունեցած նկատելի դրական տեղաշարժի հետ մեկտեղ դեռևս կան չլուծված խնդիրներ և բացթողումներ: 
Այսպես. 
□ԱրմենՏել□ ՀՁ ՓԲԸ-ի կողմից իր պայմանագրային պարտավորու-թյունները չկատարելու հետևանքով մի շարք գյուղական բնակավայրեր շարունակում են մնալ առանց հեռախոսակապի, իսկ գործող հեռախոսակապը անորակ է և չի համապատասխանում արդի պահանջներին:
Հանրապետությունում դեռևս կան գյուղեր, որոնց բնակչությունը չնայած ընդունում են Հայաստանի հանրային հեռուստատեսության ծրագրերը, սակայն հաղորդումների որակը դեռևս բավարար չէ:
Չի ապահովվել առանձին ընկերությունների կողմից շահութաբաժինների գծով պետական բյուջեին ունեցած նախորդ տարիների 106.9 մլն.դրամ պարտքի մարումը, որից շուրջ 100.0 մլն դրամը □Հայփոստ□ ՓԲԸ-ի պարտքն է, որը մարվում է ՀՀ կառավարության համապատասխան որոշմամբ սահմանված ժամանակացույցով:  

ՀՀ կառավարության գործունեության 2006 թվականի ծրագրի կատարման ապահովման և տրանսպորտի ու կապի ոլորտներին վերագրվող մասով բացթողումները վերացնելու համար
1. Տրանսպորտի և կապի ոլորտի գործունեության բարելավման, օրենսդրական դաշտի կարգավորման նպատակով կազմվել է 17 կետով միջոցառումների ցանկ, որը ներկայացվել է ՀՀ կառավարության 2006թ. գործունեության ծրագրի կա-տարումն ապահովող միջոցառումների մեջ ներառելու համար:

2. Զգալի աշխատանքներ են կատարվելու գյուղական բնակավայրերը հեռախոսակապով ապահովելու, ինչպես նաև բջջային կապի որակը բարելավելու ուղղությամբ: Նշված հարցերն անմիջականորեն կապված են □ԱրմենՏել□ ՀՁ ՓԲ ընկերության կողմից իրականացվող ներդրումային պարտավորությունների կատարման, ինչպես նաև նշված բնագավառում նոր օպերատորի` □Ղ-Տելեկոմ□-ի, գործունեության բարելավման հետ:

3. Նախարարության կազմում գործող տրանսպորտային տեսչության միջոցով 2006թ. կշարունակվի միջպետական և հանրապետական ավտոճանա-պարհների վրա տեղադրված գովազդների գույքագրման աշխատանքները և կձեռնարկվեն միջոցներ` ոչ հարկային եկամուտների գծով 2006թ պետական բյուջեով նախատեսված մուտքերը ՀՀ տրանսպորտի և կապի նախարարությանը վերագրվող մասով ավելացնելու ուղղությամբ:

4. Կձեռնարկվեն կոնկրետ միջոցներ համակարգի պետական բաժնետի-րական ընկերությունների գործունեության արդյունքներով հաշվարկված շահութաբաժինները՝ ՀՀ կառավարության կողմից սահմանված ժամկետներում պետական բյուջե վճարելու, կամ ՀՀ կառավարության 2002թ թիվ 464 որոշմամբ սահմանված կարգով հաշվանցելու համար:
5. Պետական բյուջից համապատասխան միջոցներ հատկացվելու դեպքում կշարունակվի PABX ավտոմատացված հեռախոսակայանների միջոցով հեռա-հաղորդակցության գերատեսչական ցանցի ընդլայնման և շահագործման աշխատանքները: 
6. 2004 թվականին □Քաղաքացիական ծառայության մասին□ ՀՀ օրենքին համապատասխան՝ նախարարության աշխատակազմը որակյալ կադրերով համալրման և նրանց որակավորման ու պատասխանատվության բարձրացման ճանապարհով կապահովվի ՀՀ կառավարության գործունեության ծրագրի կատարումը և ոլորտում արդյունավետ քաղաքականության իրականացումը:
